
Roisdorfer Kirmeswalzer 
 

Wenn de Urlaub vorbei ös on et Hervs wierd, 
fängk de Kermeszick – iertz richtig aan. 

Wenn de fröchs wonoh – me höck de Kopp steht 
jev ich dir ne joode Root, hür dä ens aan: 

 
Komm op de Roisdorfer Kermes möt mir, 
drink e Jlas Wing oder drink e Jlas Bier! 
Un wenn de Stimmung om Höhepunk ös 

verjiß de schnell Alldaach on Stress. 
 

Wenn de Schniewalzer kütt on de Mamm danz, 
dann ös für all em Saal – Damenwahl. 

Och der Ühm, der hopp wie jeck – flöck de Wängk laans 
on op eemol singk – der janze Saal: 

 
Komm op de Roisdorfer Kermes möt mir ... 

 
Langsam wierd et hell on de Daach noht, 

doch bei dir do jonn – de Lampe aan. 
Jo, jetz fällt de enn, dat du fröh heem wohls. 

Om Nohuuswäch stemms de noch – dat Leedche aan: 
 

Komm op de Roisdorfer Kermes möt mir ... 
 

 
Melodie: Willi Wilden 

Text: Willi Wilden/ Peter Michels 
 


